ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՅԻՍԻ 21-Ի ԹԻՎ 771-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1.
	Կարգավորման ենթակա ոլորտի կամ խնդրի սահմանումը, առկա իրավիճակը և անհրաժեշտությունը

	
	ՀՀ կառավարության 2024թ․ օգոստոսի 29-ի թիվ 1391-Ա որոշման համաձայն՝ «Հայաստանի պետական հետաքրքրությունների ֆոնդ» ՓԲ ընկերությունը (այսուհետ նաև՝ ԱՆԻՖ) իրեն պատկանող «Ձեռնարկատեր + Պետություն հակաճգնաժամային ներդրումների կառավարիչ» ՓԲԸ-ի (այսուհետ նաև՝ Ֆոնդի կառավարիչ կամ Կառավարիչ) 100 տոկոս բաժնետոմսերը նվիրատվություն է կատարել Հայաստանի Հանրապետությանը։ Նույն որոշման 3-րդ կետով բաժնետոմսերի կառավարման լիազորությունները վերապահվել են ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին։
Որպես կանոն մասնավոր բաժնեմասնակցային ֆոնդերի դեպքում կառավարչի վարձատրությունը բաղկացած է լինում կառավարման վճարից (management fee) և պարգևավճարից (performance fee): 
Սահմանումներ Ֆոնդի կանոններում
«Ձեռնարկատեր+Պետություն հակաճգնաժամային ներդրումներ» փակ, ոչ հրապարակային, մասնագիտացված, պայմանագրային ներդրումային ֆոնդի (այսուհետ նաև՝ Ֆոնդ) կանոններում (այսուհետ՝ Կանոններ) որպես կառավարչի վարձատրության տեսակ նախատեսված են կառավարչի վճարը և պարգևավճարը։ Կառավարչի վճարը պարտադիր կերպով վճարման ենթակա գումար է՝ անկախ Ֆոնդի կառավարման արդյունքից, մինչդեռ պարգևավճարը վճարվում է միայն որոշակի եկամտաբերություն ցուցաբերելու դեպքում։  
Կանոնների 17-րդ կետի 4-րդ ենթակետով սահմանվում է, որ Ֆոնդի ծախսերի տարեկան ընդհանուր չափը չպետք է գերազանցի Ֆոնդի կողմից կատարված ներդրումների 1 տոկոսը կազմող գումարի չափը։ 
Համաձայն Կանոնների 66-րդ կետի՝ Կառավարչի վճարի տարեկան չափը կազմում է Ֆոնդի զուտ ակտիվների արժեքի 1%-ը։ Նույն կետով, սահմանվում է, որ անկախ սույն կետի հաշվարկվող չափից, դրա վճարումը չի կարող հանգեցնել կանոնների 17-րդ կետի 4-րդ ենթակետով նախատեսված ընդհանուր սահմանաչափի գերազանցման։ Կանոնների 68-րդ կետի համաձայն՝ Կառավարչի վճարը վճարվում է եռամսյակային կտրվածքով, իսկ ըստ 69-րդ կետի՝
«Կառավարչի եռամսյակային վճարը հաշվարկվում է հետևյալ բանաձևով` 
ԿՎt = ՎԶԱԱt x ՎԴ / 100, որտեղ.
ԿՎt-ն Հաշվետու եռամսյակի վերջի դրությամբ Կառավարչի վճարի հաշվեգրման ենթակա գումարն է, 
ՎԴ-ն Կանոններով սահմանված Կառավարչի վճարի եռամսյակային դրույքաչափն է` տոկոսով, որը հաշվարկվում է Կանոնների 66-րդ կետով սահմանված Կառավարչի վճարի տարեկան չափը հարաբերելով 4-ի, բացառությամբ Ֆոնդի ստեղծման առաջին և վերջին եռամսյակների, որոնց համար դրույքաչափը հաշվարկվում է Ֆոնդի ստեղծումից մինչև առաջին եռամսյակի ավարտն ընկած օրերի համար. 
ՎԶԱԱt-ն Հաշվետու եռամսյակի համար Կառավարչի վճարի որոշման համար հաշվարկված գումարն է, որը հաշվարկվում է հաշվետու եռամսյակի վերջի դրությամբ և նախորդ եռամսյակի վերջի դրությամբ հաշվարկված Ֆոնդի ընդհանուր ակտիվների և ընդհանուր պարտավորությունների (նախքան Կառավարչի վճարի (պարգևավճարի) և շահութահարկի հաշվեգրումը) տարբերությունների միջին թվաբանականով, բացառությամբ Ֆոնդի ստեղծման առաջին եռամսյակի, որի դեպքում հիմք է ընդունվում Ֆոնդի ստեղծման առաջին եռամսյակի ավարտի դրությամբ Ֆոնդի ընդհանուր ակտիվների և ընդհանուր պարտավորությունների (նախքան Կառավարչի վճարի (պարգևավճարի) և շահութահարկի հաշվեգրումը) տարբերությունը:»։
Կանոնների համաձայն Կառավարչի կառավարման վճարը 2023 թվականին կազմել է 63,1 միլիոն ՀՀ դրամ (ծախսերը՝ 92,8 միլիոն ՀՀ դրամ), իսկ 2024 թվականին՝ 41,5 միլիոն ՀՀ դրամ (ծախսերը՝ 73 միլիոն ՀՀ դրամ)։ Ֆոնդի կառավարչի գործունեությունը ֆինանսավորելու համար ԱՆԻՖ-ը 2023 թվականի հուլիսի 20-ին իրականացրել է 73 միլիոն ՀՀ դրամի չափով կանոնադրական կապիտալի համալրում։ Կանոնների համաձայն 2025 թվականին կառավարման վճարը հավանաբար կկազմի ավելի քիչ քան 2024 թվականի վճարը՝ հաշվի առնելով Ֆոնդի զուտ ակտիվների նվազման կանխատեսումը։
Միջազգային փորձ
Կառավարչի Վճարը նախատեսված է փոխհատուցելու կառավարչին՝ պորտֆելի կառավարման/վերահսկման համար ներդրած ժամանակի և փորձի դիմաց:[footnoteRef:1] Այն նաև օգտագործվում է կառավարչի ադմինիստրատիվ ծախսերի (օր.`աշխատավարձերի) և ֆոնդի ամենօրյա գործունեության այլ կարիքները հոգալու համար: Ինչպես արդեն նշվեց վերևում, քանի որ այս վճարն օգտագործվում է ֆոնդի գործառնական ծախսերի նպատակով ևս, այն պետք է վճարվի նաև այն դեպքում, երբ ֆոնդը շահույթ չի գեներացնում:[footnoteRef:2] 
            Միջազգային փորձի ուսումնասիրության արդյունքում կարող ենք արձանագրել, որ մասնավոր բաժնեմասնակցային ֆոնդերի կառավարման համար գանձվող վճարը, որպես կանոն, փոքր ֆոնդերի դեպքում տատանվում է հանձնառած կապիտալի 2%-ի շրջակայքում։[footnoteRef:3] [footnoteRef:4] [footnoteRef:5]  [1:  https://www.investopedia.com/terms/m/managementfee.asp 
https://corporatefinanceinstitute.com/resources/wealth-management/management-fees/#:~:text=Summary-,Management%20fees%20are%20fees%20paid%20to%20professionals%20entrusted%20with%20managing,investment%20fees%20or%20advisory%20fees. ]  [2:  https://fundwave.com/guide/academy/Management+Fees/ ]  [3: https://www.investopedia.com/articles/investing/072115/private-equity-management-fees-regulation.asp#:~:text=Private%20equity%20funds%20have%20a,committed%20capital%20of%20the%20fund]  [4: https://www.stlouistrust.com/insights/fees-and-fossils-understanding-investment-costs/ ]  [5: https://www.researchgate.net/publication/228272050_Private_Equity_Demystified_An_Explanatory_Guide ] 

Կառավարչի վճարի չափը կարող է կախված լինել մի շարք հանգամանքներից, մասնավորապես՝ 
· Ներդրումային քաղաքականություն և ներդրումների բարդություն – այն ֆոնդերում, որտեղ ներդրված է նեղ մասնագիտացում պահանջող ներդրումային քաղաքականություն, ինչպես նաև որտեղ պահանջվում է բարձր մակարդակի  ուսումնասիրությունների (due diligence) կատարում կամ ակտիվ ներգրավվածություն պորտֆելային ընկերություններում, կառավարչի վճարն առավել բարձր է։
· Ֆոնդի չափ և օպերացիոն ծախսեր - ֆոնդի չափը, աշխատավարձային ֆոնդը, գնվող ծառայությունների և այլ գործառնական ծախսերի համար կատարվող ծախսերը ազդում են կառավարչի վճարի վրա: 
· Ֆոնդի գործունեության տևողություն - փակ ֆոնդում կառավարչի վճարը կարող է նվազել ֆոնդի հասունացմանը զուգահեռ (հատկապես ակտիվ ներդրումային ժամանակաշրջանից հետո):
	Ներդրումային ֆոնդերի կառավարման վճարը հաշվարկելիս որպես հիմք ընդունվում է 2 հանգամանք՝ հանձնառած կապիտալը (committed capital) և զուտ ակտիվների արժեքը (net asset value): Կախված նրանից, թե նշված տարբերակներից որի հիման վրա է հաշվարկը կատարվում, կառավարչի վճարը կարող է էականորեն տարբերվել։ Ստորև կքննարկենք հաշվարկման այդ երկու մեխանիզմները։

Կառավարման վճար՝ հաշվարկված հանձնառած կապիտալի հիման  վրա
Հանձնառած կապիտալ ասելով հասկանում ենք այն գումարը, որը ներդրողները համաձայնել են ներդնել ֆոնդում, անկախ նրանից՝ այն արդեն ամբողջությամբ ներդրվել է, թե ոչ: Քննարկվող դեպքում կառավարման վճարը կազմում է հանձնառած կապիտալի որոշակի մասը (տոկոսը), նույնիսկ եթե դրա մի մասը դեռևս չի տեղայնացվել (ներդրվել պորտֆելային ընկերությունում):
	Վերոգրյալի համատեքստում կարելի է քննարկել EU-ARMENIA SME FUND SCSP-ի (այսուհետ՝ ԵՄ-Հայաստան ֆոնդ) օրինակը, որի դեպքում, կառավարչի վճարը, ի թիվս այլնի, կազմված է յուրաքանչյուր սահմանափակ գործընկերոջ հանձնառած ներդրման 2%-ից։ ԵՄ-Հայաստան ֆոնդի կառավարչի աշխատակիցների քանակը մոտ է Կառավարչի աշխատակիցների քանակին, սակայն սահմանված է կառավարչի վճարի հաշվարկման առավել բարձր տոկոսադրույք, ընդ որում հանձնառած գումարը կազմում է ավելի քան 60 միլիոն ԱՄՆ դոլար, որը շուրջ 3 անգամ ավելին է, քան Ֆոնդի հանձնառած գումարը, որն այս պահին կազմում է շուրջ 8,3 միլիարդ ՀՀ դրամ։ 
Մեկ այլ օրինակ է հանրահայտ Blackstone ակտիվների կառավարիչ հանդիսացող ընկերությունը, որը գանձում է 1.5% կառավարչի վճար (որը հաշվարկվում է ներդրողի հանձնառած կապիտալի հիման վրա) և 20% պարգևավճար։[footnoteRef:6] Ընկերության կողմից կառավարվող ֆոնդերից են, օրինակ՝ Blackstone Growth-ը, Blackstone Tactical Opportunities-ը, Blackstone Capital Partners-ը և այլն, որոնց ակտիվների չափը հիմնականում գերազանցում է 10 միլիարդ ԱՄՆ դոլարի շեմը։  [6: https://www.forbes.com/sites/antoinegara/2021/08/06/how-big-promises-and-fat-fees-turned-private-equity-into-a-lousy-investment/ ] 

Հաշվարկման այս տարբերակի առավելությունը կայանում է նրանում, որ այն կառավարչի համար ապահովում է կանխատեսելիություն և որոշակիություն, դրամական միջոցների կայուն հոսքի ապահովում ֆոնդի կյանքի սկզբից՝ անկախ ֆոնդի ընթացիկ եկամտաբերությունից։

Կառավարման վճար՝ հաշվարկված զուտ ակտիվների արժեքի հիման վրա (net asset value-NAV)
         Համաձայն Կանոններում տրված սահմանման՝ Ֆոնդի զուտ ակտիվների արժեքը Ֆոնդի ակտիվների շուկայական արժեքների հանրագումարի և Ֆոնդի ստանձնած պարտավորությունների տարբերությունն է։ 
Այն արտացոլում է պորտֆելի ընթացիկ արժեքը, որը տատանվում է, երբ ակտիվները գնվում, վաճառվում կամ տարբեր գործոնների արդյունքում արժևորվում/արժեզրկվում են: Այս մոդելի դեպքում վճարը հաշվարկվում է որպես զուտ ակտիվների արժեքի որոշակի տոկոս, ինչը նշանակում է, որ վճարը կարող է տատանվել՝ կախված ֆոնդի ակտիվների ընթացիկ գնահատումից։ 
Այս մոդելի առավելությունը կայանում է նրանում, որ կառավարչի վճարը կապված է Ֆոնդի կատարողական արդյունքի հետ, և ներդրողները (ֆոնդի փայատերերը) վճարում են միայն ակտիվորեն կառավարվող ակտիվների արժեքի հիման վրա։ Մյուս կողմից, այս մոդելի թերությունն այն է, որ ֆոնդի կյանքի սկզբում՝ մինչև ակտիվների զգալի կուտակումը, զուտ ակտիվների արժեքի վրա հիմնված կառավարչի վճարը կարող է էականորեն ցածր լինել, ինչը կարող է հանգեցնել անբավարար եկամուտների կառավարչի համար՝ գործառնական ծախսերը ծածկելու մասով։

  Առաջարկվող փոփոխություններ
[bookmark: _2.Ինչպիսի՞_կառուցվածք/կազմ_ունի]Սույն նախագծով նախատեսվում է փոփոխություններ կատարել ՀՀ կառավարության 2020 թվականի մայիսի 21-ի թիվ 771-Լ որոշման մեջ՝ սահմանելով, որ Կառավարչի վարձատրությունը՝ կառավարման վճարը, կազմում է տարեկան առավելագույնը 73,000․0 հազ․դրամ՝ համաձայն Կառավարչի ամենամյա ծախսերի նախահաշվի։ 
Հաշվի առնելով այն հանգամանքը, որ Ֆոնդի կառավարիչը ԱՆԻՖ-ի հետ կազմել է ընկերությունների խումբ (վերջինս հանդիսացել է Ֆոնդի կառավարչի 100% բաժնետերը) և ուսումնասիրելով կառավարչի 2020-2024 թվականների եկամուտները և ծախսերը՝ պարզ է դառնում, որ ընկերության կարիքները 2020-2022 թվականներին գրեթե ամբողջությամբ սպասարկվել են ԱՆԻՖ-ի անձնակազմի կողմից, իսկ 2023-2024 թվականներին՝ մասամբ․ մասնավորապես 2023 թվականին Ֆոնդի կառավարիչը փորձել է ամբողջությամբ համալրել հաստիքացուցակը, որպեսզի կարողանա լիարժեք սպասարկել իր ընթացիկ գործունեությունը, սակայն, ըստ էության, իրավաբանական սպասարկումը շարունակել է ստանալ ԱՆԻՖ-ից, քանի որ Ֆոնդի կառավարչում գրանցված է եղել ընդամենը մեկ կրտսեր իրավախորհրդատու։ Անձնակազմի հավաքագրմամբ ամբողջությամբ զբաղվել է ԱՆԻՖ-ի անձնակազմի կառավարման թիմը։ Ֆոնդի կառավարչի անվտանգության թիմը ևս ձևավորվել է 2023 թվականին (երկրորդ կեսից), ուստի մինչ այդ Ֆոնդի կառավարիչն այդ մասով նույնպես ծառայություններ ստացել է ԱՆԻՖ-ի աշխատակիցների կողմից (Ֆոնդի կառավարչի տնօրենի վարձատրության մի մասը նույնպես տրամադրվել է ԱՆԻՖ-ի կողմից)։ Մյուս  գործառնական ծախսերը ևս հոգացել է ԱՆԻՖ-ը, մասնավորապես՝ տարածքի վարձակալություն, գնումների կազմակերպում, IT աջակցություն, ծրագրային ապահովումներ և այլն։ Ներկայացվածի պայմաններում Ֆոնդի կառավարչի ընդհանուր ծախսերը 2023 թվականի համար կազմել են շուրջ 93 միլիոն ՀՀ դրամ, իսկ կառավարչի վճարը՝ 63 միլիոն ՀՀ դրամ։ ԱՆԻՖ-ը Ֆոնդի կառավարչի ծախսերի տարբերությունը ֆինանսավորելու համար 2023 թվականին իրականացրել է 73 միլիոն ՀՀ դրամի չափով ներդրում Ֆոնդի կառավարչի կանոնադրական կապիտալում։
2024 թվականից սկսած իրականացվել է Ֆոնդի կառավարչի անձնակազմի աստիճանական օպտիմալացում, և 2025 թվականի համար ներկայացված 72,8 միլիոն ՀՀ դրամ բյուջեն կազմվել է առավել օպտիմալացնելով անձնակազմը, ինչպես նաև մյուս գործառնական ծախսերը, որոնք այլևս ԱՆԻՖ-ը Ֆոնդի կառավարչի փոխարեն չի կարող իրականացնել։ Այսպես՝ 2023 թվականի նոյեմբերից մինչև 2024 թվականի մարտ ամիսը Ֆոնդի կառավարչի անձնակազմի վարձատրության ամսական ֆոնդը կազմել է շուրջ 8 միլիոն ՀՀ դրամ, առանց ամբողջական իրավաբանական թիմի, իսկ ներկայացված նախահաշվի համաձայն ամսական աշխատավարձի ֆոնդը կազմում է շուրջ 5,4 միլիոն ՀՀ դրամ։ Անձնակազմը բաղկացած է միայն իրավաբանական և պորտֆելի կառավարման թիմերից, իսկ մյուս հաստիքները կրճատվել են։ Ստորև ներկայացվում է Ֆոնդի կառավարչի  2024 թվականի փետրվար ամսվա դրությամբ փաստացի համալրված հաստիքները և 2025 թվականի նախահաշվի առաջարկի համար հիմք հանդիսացած հաստիքացուցակը և առաջարկվող փոփոխությունները, որոնց համաձայն Ֆոնդի աշխատավարձի ամսական ֆոնդը կրճատվել է շուրջ 1/3-ով․
	ՀՀ դրամ

	Հ/Հ
	Պաշտոն
	2024 թվականի
փետրվար ամիս
	2025 թվականի նախահաշվի համաձայն
	Տաբերություն
	Մեկնաբանություն

	1
	Տնօրեն
	 1,628,125 
	 1,278,125 
	 (350,000)
	 

	2
	Գործարքների իրականացման վարչության մոնիթորինգի մասնագետ
	 1,378,125 
	 1,253,125 
	 (125,000)
	Հաստիքն անվանափոխվել է՝ Պորտֆելի կառավարիչ, մոնիթորինգի պատասխանատու

	3
	Ավագ վերլուծաբան
	 1,315,625 
	 
	 (1,315,625)
	Հաստիքը կրճատվել է

	4
	Մոնիթորինգի մասնագետ 
	 1,190,625 
	 700,000 
	 (490,625)
	 

	5
	Անվտանգության բաժնի համակարգող
	 1,190,625 
	 600,000 
	 (590,625)
	Հաստիքն անվանափոխվել է՝ Վերահսկողության պատասխանատու

	6
	Անվտանգության բաժնի մասնագետ
	 474,000 
	 
	 (474,000)
	Հաստիքը կրճատվել է

	7
	Ներդրումային ֆոնդի գլխավոր հաշվապահ
	 407,334 
	 
	 (407,334)
	Ֆոնդի հաշվապահությունը նախատեսվում է իրականացնել Ֆոնդի ընթացիկ ծախսերի շրջանակներում՝ արտապատվիրակման միջոցով

	8
	Կրտսեր իրավախորհրդատու
	 220,667 
	 408,000 
	 187,333 
	Հաստիքն անվանափոխվել է՝ Իրավախորհրդատու

	9
	Հաշվապահ
	 137,334 
	 200,000 
	 62,666 
	 

	10
	Գլխավոր իրավախորհրդատու, իրավական պատասխանատու
	 
	 976,429 
	 976,429 
	 

	Ընդամենը
	7,942,460 
	    5,415,679 
	     (2,526,781)
	 



Այլ գործառնական ծախսերի մասով պլանավորվել են միայն խիստ անհրաժեշտ ծախսերը, մասնավորապես՝ տարածքի վարձակալություն, գնումների կազմակերպում, դատական ընթացիկ սպասարկում, IT աջակցություն, ծրագրային ապահովումներ և այլն։
Ստորև ներկայացվում է Ֆոնդի կառավարչի 2020-2024 թվականների ծախսերը և 2025 թվականի նախահաշիվը․
	հազ․ ՀՀ դրամ

	Հ/Հ
	ՀՈԴՎԱԾԻ ԱՆՎԱՆՈՒՄԸ
	2020
	2021
	2022
	2023
	2024
	2025

	
	
	փաստ
	փաստ
	փաստ
	փաստ
	փաստ
	նախահաշիվ

	
	ՄՈՒՏՔԵՐ

	I
	Կանոնադրական կապիտալի համալրումներ
	3,100
	2,600
	-
	73,000
	-
	-

	II
	Ֆոնդի կառավարման վճար
	-
	1,918
	17,631
	63,129
	41,492
	72,788

	
	ԵԼՔԵՐ

	III
	Ընդամենը ծախսեր, այդ թվում՝
	209
	4,261
	9,476
	92,785
	72,984
	72,788

	1
	Աշխատավարձ և դրան հավասարեցված վճարներ
	121
	3,147
	7,078
	89,400
	67,941
	64,988

	2
	Այլ ծախսեր, այդ թվում՝
	88
	1,114
	2,398
	3,385
	5,043
	7,800

	2.1
	Տարածքի վարձակալություն
	-
	-
	-
	-
	-
	1,800

	2.2
	Գնումների կազմակերպում
	-
	-
	-
	-
	-
	1,200

	2.3
	IT աջակցություն
	-
	-
	-
	-
	-
	1,200

	2.4
	Դատական ընթացիկ սպասարկում
	-
	1,010
	2,300
	899
	4,010
	1,200

	2.5
	Ծրագրային ապահովումների վճարումներ
	-
	-
	-
	-
	-
	1,200

	2.6
	Այլ գործառնական ծախսեր/ՀԾ, կոմունալ, ինտերնետ, գրասենյակային պարագաներ և այլն/
	88
	104
	98
	1,839
	225
	1,200

	2.7
	Ապահովագրության ծախսեր
	-
	-
	-
	647
	820
	-

	2․8
	Շահութահարկի գծով ծախս
	-
	-
	1,008
	-
	-
	-



Հաշվի առնելով, որ ՀՀ կառավարության 2020 թվականի մայիսի 21-ի թիվ 771-Լ որոշմամբ հաստատված թիվ 2 հավելվածում ևս օգտագործվում է «ֆոնդի կառավարիչ» հասկացությունը, որը տվյալ դեպքում վերաբերում է ԵՄ-Հայաստան ՓՄՁ ֆոնդի կառավարչ «Ամբեր Կապիտալ» ընկերությանը՝ սույն նախագծով առաջարկում ենք նաև նույն որոշմամբ հաստատված թիվ 1 հավելվածում «ֆոնդի կառավարիչ» բառերը փոխարինել «Կառավարիչ» բառով, որը վերաբերում է «Ձեռնարկատեր+Պետություն հակաճգնաժամային ներդրումներ» ոչ հրապարակային մասնագիտացված պայմանագրային ներդրումային ֆոնդի կառավարիչ «Ձեռնարկատեր+Պետություն հակաճգնաժամային ներդրումների կառավարիչ» ՓԲԸ-ին։

	2.
	Իրավական ակտի նախագիծը մշակող պատասխանատու մարմինը

	
	Նախագիծը մշակվել է Պետական գույքի կառավարման կոմիտեի կողմից

	3.
	Լրացուցիչ ֆինանսական միջոցների ահրաժեշտության և պետական բյուջեի եկամուտներում և ծախսերում սպասվելիք փոփոխությունների մասին 

	
	Նախագծի ընդունումը լրացուցիչ ֆինանսական միջոցների ահրաժեշտություն և պետական բյուջեում ծախսերի և եկամուտների էական ավելացում կամ նվազում չի նախատեսում։

	4.
	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	5.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և /կամ այլ ռազմավարություններ

	
	Նախագիծը բխում է ՀՀ կառավարության 2021 օգոստոսի 18-ի թիվ 1363-Ա  որոշմամբ  հաստատված  ՀՀ կառավարության գործունեության ծրագրի «6.7 ՊԵՏԱԿԱՆ ԳՈՒՅՔԻ ԱՐԴՅՈՒՆԱՎԵՏ ԿԱՌԱՎԱՐՈՒՄ» բաժնի 2-րդ պարբերության 8-րդ կետից։



